
తుండంబు కొమ్మును దునియ రోఁజుచును

గొండలవలె వ్రాలు కుంజరంబులును

నొగలూడి యిరుసులు నులిసి చక్రములు

పగిలి రథంబులు ప్రాణంబు లెడలి

రథికులు మడిసి సారథు లుర్విఁ గూలి

రథములు వికలమై రణభూమి నిండె.

కీలాలనదులలోఁ గీలాలకేళి

నోలలాడుచునుండు నోలిభూతములుఁ

గంకగృధ్రాదుల కలకలంబులును

బింకఁబుతో నాడు భేతాళములును

గొడుగులచిప్పలు గుబురులై పడిన

పడగలు తుమురైన బహుశస్త్రములును

నాడెడు నట్టలు హతవీరవరుల

నాడకుఁ గొనిపోవు నమరకామినిలు

నీభంగి రణభూమి యెసఁగి చూడ్కలకు

బీభత్సరవములు బెరసి యాలోన

సరభసంబున జరాసంధుఁడు తరుమ

భరమంది యాదవబల మోహటించి

[1]విరిసిన సేనఁ గవిసి యార్చుచును






శ్రీకృష్ణబలరాముల యుద్ధవర్ణన





తరమి యుద్ధతలీల దాలాంకు డంత

నరదంబు వరపించి యట్టహాసమున

శరలాఘవమున భీషణవృత్తిఁ గురియ



	↑ విరిసినశానపైవిని

		 ఈ పేజీలో చివరి మార్పు 29 డిసెంబరు 2020న 22:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

